
1 Samandrag/konklusjon 

 

For å vurdera om det er mogeleg å finna nye område som vasskjelde til Myrkdalen er det gjort 

georadarundersøkingar i Holo og i Storebotnen. 

Framtidig vassbehov er stipulert til 60 l/sek. 

Det er vurdert at det er best forhold til å finna største grunnvatn i Holo. I Storebotnen indikerer 

georadarmålingane at det er tynnare lag av permeable lausmassar enn det er i Holo. 

Det er tilrådd å først gjera boringar i utvalde område. Sidan Storebotnen ligg nærast forsyningsområdet til 

Myrkdalen vassverk, er det naturleg å prioritere dette området, dersom det er dårlege forhold der, kan ein 

gjera nokre boringar i Holo. 

Det må gjerast vidare undersøkingar for å få grunnlag for vassmengder, vasskvalitet og mogelege 

uttaksløysingar. 

Dersom det er tynn lag av lausmassar som det kan takast større mengder vatn frå, kan det vera aktuelt med 

skråstilte røyrbrønnar, gravde brønnar i eksisterande lausmassar, eller evt. masseutskifting og plassering av 

horisontale brønnar. 

Utnytting av grunnvatn frå desse områda vil vera avhengig av infiltrasjon av vatn frå Storelva for å få nok 

tilsig til brønnar. 

Nedbørsfeltet til Storelva, rekna frå Storebotnen er 83 km og lågvassføring (5%) om vinteren er 2,1 l/s pr 

km2, altså minstevassføring om vinteren er 174 l/s.  

2 Innleiing 

Voss herad har ansvar for vassforsyninga i Myrkdalen. Vassforsyningsområdet omfattar både grenda 

Myrkdalen og Myrkdalen Fjellandsby. Tidligare har grunnvassforholda på flatane ned mot Myrkdalsvatnet 

vorte undersøkt med godt resultat. Eit godkjent vassverk skal også ha ei reservevasskjelde. Det er derfor 

undersøkt om det er grunnvassførekomstar oppstrøms fjellandsbyen som kan enten vera reservevasskjelde 

eller evt. hovudvasskjelde dersom forholda er gode. 

Voss Herad ønskjer at ein skal leggja til grunn eit vassbehov på 60 l/s for å ta høgd for framtidig utvikling. 

For å kunna oppnå uttaksmengder av grunnvatn i denne storleiksorden er det mest vanleg å sjå etter 

førekomstar av sand og grus. 

Lausmassekartet ( Figur 1 ) viser at det er to område oppstrøms fjellandsbyen der ein kan finna lausmassar 

av sand og grus. Kartet er ikkje nøyaktig, men det viser generelle geologiske forhold. Kartet viser berre 

overflatemassane og ingenting om djupare massar. 

 

 

Figur 1 Lausmassekart over aktuelt område (www.ngu.no). Piler viser område med sand og grus (gult og oransje felt). 

I første omgang er det gjennomført ei vurdering og ei synfaring saman med Voss Herad i aktuelle område, 

deretter er det gjort georadarmålingar for å gjera ein første sjekk av aktuelle område (Figur 2). 

Figur 2 Grunnlag for å finna område som er aktuelle for vidare undersøkingar. 

3 Undersøkt område 

Dei undersøkte områda ligg ovafor fjellandsbyen og forsyningsområdet for vassverket ( Figur 3 ). 

 

 

Figur 3  Undersøkte område i Hola og Storebotnen er vist med ringar. 

3.1 Hola 

Dalbotnen i Hola består av sorterte grovkorna massar (Figur 1 Lausmassekart over aktuelt område 

(www.ngu.no). Piler viser område med sand og grus (gult og oransje felt).Stølshusa ligg på ein 

høgareliggjande terrasse som truleg er breelvmateriale, dalbotnen elles er truleg elveavsetningar. 

 

Figur 4 Bilete frå Hola, bilete er teke mot søraust. 

Skuggerelieffet i Figur 5 viser kanalar danna av elva i Grungagjelet som kjem ned i dalen frå nordaust. 

Basert på lausmasseavsetninga og terrengprofilet i Figur 6, kan ein anta at det kan vera i storleiksorden 20 

m lausmassar i dalen. Det er forventa morene under elve- og breelvavsetningane. Fordeling av type 

lausmassar er ikkje vurdert. 

Sør i Holadalen er det ein del store skredblokker som ligg over myr og truleg elveavsetningar og morene. 

Kjeldeutslag mellom veg og elv tyder på relativt tette massar i området. 

Figur 5 Skuggerelieff over nordlege Hola (www.hoydedata.no). Linje viser plassering av terrengtverrsnitt som vist i Figur 
6. 

 

 

http://www.hoydedata.no/

Figur 6 Tverrsnitt av terrenget og mogeleg fjelloverflate. 

 

 

Figur 7 Sør i Holadalen ser ein skredblokker over myr og truleg noko stein, grus og sandavsetningar. 

3.2 Storebotnen 

I Storebotnen ser ein at lausmassane i hovudsak består av morene og myr. Det er erosjonskantar rundt 

elvesletta som ligg i dalbotnen (Figur 8). 

 

 

 

Figur 8  Skuggerelieffkart over dalbotnen ved Storebotnen (basert på www.hoydedata.no). Raud prikk viser plassering av 
undersøkingsboring i 2013 (www.ngu.no). Svart strek viser plassering av tverreprofil over dalbotnen som vist i Figur 10. 

Det er tidlegare gjort ei boring i desse massane (Figur 8,  Figur 9). Boringa viser truleg elveavsetningar av 

varierande kvalitet ned til 6 m djup. Under 6 m er det morene ned til bergoverflata som ligg på 11 m djup.  

Det er venta av massane i elvesletta kan bestå av stein, grus og sand og er dei einaste massane med eit 

visst potensiale for uttak av grunnvatn. Det er delvis myr over massane i elvesletta. 

http://www.hoydedata.no/
http://www.ngu.no/

Figur 9 Undersøkingsboring frå 2013 (www.ngu.no). 

 

 

 



Georadarmålingar i Myrkdalen 

 
Undersøking av mogelege stader for kjelde til  reservevatn 
Oppdragsnr.: 52202649   Dokumentnr.: 001   Versjon: 001 

  

2022-08-05  |  Side 14 av 31 \\norconsultad.com\dfs\nor\oppdrag\norheimsund\522\02\52202649\5 arbeidsdokumenter\notat\myrkdalen-
georadarundersøking.docx 

 

 

Figur 10.  Tverrprofil over terrenget i dalbotnen, frå nordvest til søraust. Plassering av profil vist i  Figur 8 . 

4 Metode og gjennomførte undersøkingar 

Det er gjort georadarmålingar for å undersøkja massane. Georadarundersøkingar består i å senda 

elektromagnetiske signal ned i grunnen og registrera korleis desse vert reflektert. Målingane vert utført ved å 

dra utstyret på bakken og å måla med jamne mellomrom. Enkeltmålingane vert sett saman på ein måte som 

dannar eit visuelt bilete av strukturane i bakken. Det er som regel typiske strukturar som er knytt til ulike 

jordarter. Tolkinga av signal består i å sjå på kva strukturar som kjem fram på målingane og å gjera ei 

geologisk tolking av desse. 

Kvaliteten av målingane er bl.a. avhengig av kva forhold massane vert sendt gjennom før dei måler i det 

djupet som er interessant. 

Sand og grus, som er mest interessant som massar for uttak av grunnvatn, har som regel 

avsetningsstrukturar som kan finnast ved hjelp av georadarmålingar. 

Dersom det er saltvatn eller leire vil signala verta borte. 

Georadarmålingar vert berre nytta som eit hjelpeverktøy til ein geologisk vurdering av områda. 

Meir informasjon om metoden kan finnast her: GEORADAR - METODEBESKRIVELSE (ngu.no). 

I dette prosjektet er det nytta instrument innleigd av Eskeland Electronics AS. Måleinstrumentet er Malå 

georadar, med antenne GX80. Det er montert GPS på måleinstrumentet for posisjonering av måleprofila. 

Etter datainnsamling vert måleresultata prosessert. I dette prosjektet vart programmet Malå Vision nytta. 

Dataene vart prosessert ved hjelp av følgjande filter: DC Offset, AGC, Exponential Gain, Bandpass og Bg 

Removal. For å gjera om måledata til djup i massane må ein vita kor fort signala går. Det er valt å 

gjennomsnittleg hastigheit på signala til 100 m/uS. 

 

Plassering av georadarprofila er vist i Figur 11, Figur 12 og Figur 13. 

 

 

https://www.ngu.no/sites/default/files/GEORADAR-metodebeskrivelse.pdf

Figur 11 Georadarprofil i nordre ende av Holodalen. Det var ikkje tilkomst til områda vest for Storelva. 

Figur 12 Georadarprofil i søndre ende av Holodalen. 

Figur 13 Georadarprofil i Storebotnen. 

5 Resultat 

Felles for alle georadarmålingane er at det er påvist svært mykje diffraksjonar. Dette er sekundæreffektar 

som ein får når georadarsignala treff t.d. steinar. Diffraksjonane fører til linjer som går på skrå nedover i 

profilet og kan skjula det reelle signalet  (Figur 14 ). Diffraksjonane viser at det er mykje store steinar i alle 

dei undersøkte områda. 

 

Figur 14 Døme på diffraksjonar. 

Alle georadarprofila er vist i vedlegg. For kvart av dei ulike delområda er det vist eit tolka profil av det som er 

rekna som det beste området og som er vurdert til å vera best eigna til vidare undersøking. 

5.1 Holo 

Lausmassane i Holo består av både breelv- og elveavsatt materiale. Det er eit svært uryddig terreng med 

fleire kanalar i terrenget.  Både landskapet og georadarmålingane indikerer at det kan vera i storleiksorden 

20 m med lausmassar over fjell. Det er venta at det er ei kappe øvst der det kan vera vassførande massar. 

Dersom det er aktuelt med undersøkingar i dette området vert det tilrådd å bora langs elva som vist i kartet ( 

Figur 15) og i profilet i Figur 16. Eit område/holme på vestsida av elva ville ha vore interessant å undersøkja, 

men her var det ikkje mogeleg å koma til. 

 

 

Figur 15 Mogeleg stad for boring i Holo. 

Figur 16  Del av profil der det kan gjennomførast boring. Tjukke raude strekar er mogelege laggrenser og blå strekar er 
diffraksjonar. 

I sørlege del av Holadalen er det også eit område som kan vera aktuelt å undersøkja. Ein del kjeldeutspring i 

området kan tyda på at det ikkje er mykje vassførande massar, men antatt beste plassering er vist i Figur 17 

og Figur 18. 

 

Figur 17 Område i sørlege del av Holadalen som kan vera aktuelt for vidare undersøking. 

Figur 18  Område sør i Holadalen som kan vera aktuell for undersøking.  Tjukke raude strekar er mogelege laggrenser 

og blå strekar er diffraksjonar. 

 

 

5.2 Storebotn 

Lausmassane i dette området består av ei kappe med sand, grus og stein som ligg over morene. Massane 

ligg truleg som eit relativt tynt lag med massar som kan ha ein viss vassgjevarevne over tette massar. 

Det er gjort undersøkingar på begge sider av Storelva. 

Storebotnen, vestsida av Storelva 

På vestsida av elva er det bora tidlegare. Det er eit område sør for tidlegare borepunkt der det kan vera 

aktuelt med ei ny boring. Dette området ligg sør i profil 038 (Figur 19, Figur 20). 

Figur 19  Område for vidare undersøking er vist med raude rundingar. 

 

 

Figur 20 Område på vestsida av Storelva der det kan vurderast å gjennomføra prøveboring. Tjukke raude strekar er 

mogelege laggrenser og blå strekar er diffraksjonar. 

Storebotnen, austsida av Storelva 

Det er ei relativt lang elveslette i området, Spesielt i nord kan det vera aktuelt å undersøkja vidare (Figur 19, 

Figur 21).Figur 20 

 

 

Figur 21  Område på austsida av Storelva som kan vera aktuelt for vidare undersøking. Tjukke raude strekar er 

mogelege laggrenser og blå strekar er diffraksjonar. 

6 Vurderingar 

 

Det er fleire stader det det kan vera aktuelt å undersøka vidare med tanke på å finna ei kjelde til 

vassforsyning. Georadarmålingane er svært vanskelege å tolka på grunn av mykje diffraksjonar som 

skuldast stein/blokk i massane. 

Det generelle biletet er at i Holo kan det vera betre forhold enn i Storebotnen. Generelt synest det å vera  

noko mektigare lausmassar i Holo enn i Storebotnen. Det er ingen stader der ein finn typiske strukturar som 

viser sand og grusmassar mot djupet. 

Ved uttak av grunnvatn i større mengder bør det normalt vera meir enn 10 m med grov sand og grus som 

ligg under grunnvatnet. Då er det mogeleg å nytta vertikale røyrbrønnar for uttak av vatn. 

Dersom det er tynne, permeable lausmasseavsetningar, vil vertikale røyrbrønnar normalt ikkje gje nok vatn. 

Ein mogelegheit i slike tilfelle er å bora skråbrønnar for å få nok filterlengde av brønnen nede i grunnvatnet   

(Figur 22). 

  

Figur 22 Prinsippskisse av skråbrønn (Konklusjon (ngu.no)). 

 

Eit anna alternativ er å bruka gravde brønnar, evt. med masseutskifting (Figur 23). 

https://www.ngu.no/upload/Publikasjoner/Rapporter/1998/98_017.pdf

Figur 23  Gravd, horisontal brønn med masseutskifting (Huseby og Klemetsrud, 1980: Beskrivelse til vannressurskart 
Grunnvann i løsavsetninger: Hønefoss. Hydrogeologisk seksjon, spesiell rapport nr 19). 

 

Lausmassane i dei undersøkte områda utgjer relativt små mengder lausmassar som utgjer 

grunnvassmagasin. I Holo er det større grunnvassmagasin enn det er i Storebotnen.  

Uttak av dei ønskte mengder grunnvatn vil derfor basera seg på at ein del av vatnet vert infiltrert frå elva. 

Nedbørsfeltet til Storelva, rekna frå Storebotnen er 83 km2 og lågvassføring om vinteren er 2,1 l/s km2 og   

12 l/s km2 om sommaren.   

Lågvassføring i elva i dei  undersøkte områda er derfor 174 l/s om vinteren og 1000 l/s om sommaren. 

Teoretisk kan uttak av grunnvatn frå områda påverka vassføringa i elva, men det må gjerast vidare 

undersøkingar for å avklara dette. 

Figur 24 Nedbørsfelt og avrenning i Storelva ved undersøkt område (www.nevina.nve.no) 

7 Konklusjonar 

• Det er vurdert til å vera best forhold for uttak av grunnvatn i Holo. 

• I Storebotnen er det truleg grunne permeable lag av lausmassar. 

• Det må gjerast vidare undersøkingar i form av boring og eller graving i fleire område. 

• Det vert tilrådd å planleggja for boring ned til 20 m i Holo og 15 m i Storebotnen. 

• Storebotnen bør prioriterast pga. avstand til vassverket, der bør ein planleggja 5  borepunkt. 

• Korleis uttak av grunnvatn vil påverka vassføring i elva må undersøkjast. 

8 Vedlegg- georadarprofil 

